აჭარის ავტონომიური რესპუბლიკის განათლების, კულტურისა და სპორტის სამინისტროს 2014 წლის რესპუბლიკური ბიუჯეტის ორი კვარტლის შესრულების შესახებ ინფორმაცია
აჭარის ავტონომიური რესპუბლიკის განათლების, კულურისა და სპორტის სამინისტრო მიმდინარე წელს განათლების მიმართულებით ახორციელებს შემდეგ პროგრამებს:

1. საგანმანათლებლო დაწესებულებების ინფრასტრუქტურის გაუმჯობესება და ინვენტარით აღჭურვა.

პროგრამა მოიცავს ოთხ ქვეპროგრამას:

ა) ქვეპროგრამა საჯარო სკოლების ინფრასტრუქტურის გაუმჯობესება.

საანგარიშო პერიოდის გეგმა შეადგენს 888,2 ათას ლარს, საკასო ხარჯი 491,0 ათას ლარს. ქვეპროგრამის ფარგლებში განხორციელდა შემდეგი საქმიანობა:

საანგარიშო პერიოდისათვის გათვალისწინებული ხულოს მუნიციპალიტეტის სოფელ აგარის საჯარო სკოლის საპროექტო-სახარჯთაღრიცხვო დოკუმენტაციის შესყიდვა და სოფელ გორგაძეების საჯარო სკოლის სამონტაჟო სამუშაოების (სველი წერტილების) მოწყობა; შუახევის მუნიციპალიტეტის სოფელ პაპოშვილების საჯარო სკოლის სამონტაჟო სამუშაოები (გათბობის სისტემის) მოწყობა; ქობულეთის მუნიციპალიტეტის სოფელ ზედა აჭყვის საჯარო სკოლისა და სოფელ ცეცხლაურის N2 საჯარო სკოლის მშენებლობა. ქალაქ ქობულეთის N1 საჯარო სკოლის სამონტაჟო სამუშაოები; ხელვაჩაურის მუნიციპალიტეტის სოფელ სალიბაურის N1 საჯრო სკოლის მშენებლობა, ასევე ამავე სკოლის საყრდენი კედლის მოწყობა, სოფელ ფერიის სკოლაზე მიშენება, სოფელ ჩიქუნეთის საჯარო სკოლის რეაბილიტაცია; ბათუმის N28 საჯარო სკოლაზე ადმინისტრაციულად მიერთებული ზედა ღელის დაწყებითი სკოლის მშენებლობა, ბათუმის N22 საჯარო სკოლის სპორტული დარბაზის სახურავის რეაბილიტაცია.
საანგარიშო პერიოდში ქვეპროგრამის ფარგლებში განხორციელდა შემდეგი სახის საქმიანობა:

ხულოს მუნიციპალიტეტის სოფელ აგარის საჯარო სკოლის საპროექტო-სახარჯთაღრიცხვო დოკუმენტაცია შესყიდულია, პროექტი ღირებულებით 7,0 ლარი. ამ ეტაპზე მიმდინარეობს პროექტის შეთანხმება ხულოს მუნიციპალიტეტთან, რის შემდეგ სამშენებლო პროექტი შეთანხმების მიზნით წარედგინება აჭარის ავტონომიური რესპუბლიკის ფინანსთა და ეკონომიკის სამინისტროს. აღნიშნული თანხმობის შემდეგ გამოცხადდება ტენდერი, მშენებლობის დაწყება გეგმით გათვალისწინებულია მიმდინარე წლის აგვისტოს თვიდან;

სსიპ ხულოს მუნიციპალიტეტის სოფელ გორგაძეების საჯარო სკოლისა და  სსიპ შუახევის მუნიციპალიტეტის სოფელ პაპოშვილების საჯარო სკოლის შენობების სამონტაჟო სამუშაოებზე ტენდერი არ შედგა და გამოცხადებული იქნა ახალი ტენდერი;

სსიპ ქობულეთის მუნიციპალიტეტის სოფელ ცეცხლაურის N2 საჯარო სკოლის მშენებლობის დაწყება დაგეგმილია 2014 წლიდან, რომელიც დასრულდება 2015 წელს. მშენებლობის ნებართვის მოპოვების ვადის გაგრძელების გამო ტენდერი დაგეგმილ პერიოდში ვერ იქნა გამოცხადებული. ტენდერი გამოცხადდა 2014 წლის 09 ივნისს. მიმდინარეობს სატენდერო წინადადებების შერჩევა-შეფასება;

ქობულეთის მუნიციპალიტეტის სოფელ ზედა აჭყვის საჯარო სკოლის მშენებლობა დაწყებულია 2013 წელს, რომელიც გეგმით უნდა დასრულდეს 2014 წელს, მიმდინარეობს სამშენებლო სამუშაოები, ანაზღაურება ხორციელდება შესრულებული სამუშაოების მიხედვით;

ქალაქ ქობულეთის N1 საჯარო სკოლის სამონტაჟო სამუშაობის შესასრულებლად გამოცხადებულ ტენდერში გამარჯვებულ კომპანიასთან შპს ,,ლადა"-სთან გაფორმდა ხელშეკრულება; 
საანგარიშო პერიოდში მიმდინარეობს ხელვაჩაურის მუნიციპალიტეტის სოფელ სალიბაურის N1 საჯარო სკოლის მშენებლობა, ანაზღაურება ხორციელდება შესრულებული სამუშაოების მიხედვით;

დასრულდა ფერიის საჯარო სკოლის მიშენებითი სამუშაოები, მიმდინარეობს მიღება-ჩაბარების პროცედურები, საბოლოო თანხა გადაირიცხება ექსპერტიზის დასკვნის შემდეგ;
სოფელ ჩიქუნეთის საჯარო სკოლაში მიმდინარეობს სარეაბილიტაციო სამუშაოები შ.პ.ს. „ვამშენის“ მიერ. საანგარიშო პერიოდისათვის დასრულებულია სადემონტაჟო და სახურავის მოწყობის სამუშაოები, მიმდინარეობს შიდა და გარე ფასადის სამუშაოები;

ბათუმის N28 საჯარო სკოლაზე ადმინისტრაციულად მიერთებული ზედა ღელის დაწყებითი სკოლის სამშენებლო სამუშაოები დასრულებულია სამღებრო და მოსაპირკეთებელი სამუშაოები დასრულდება უახლოეს პერიოდში ანგარიშსწორება მოხდება ექსპერტიზის დასკვნის შემდეგ;

სტიქიის შედეგად ქალაქ ბათუმის N22 საჯარო სკოლის სპორტულ დარბაზს დაუზიანდა სახურავი, რაზეც აჭარის ავტონომიური რესპუბლიკის მთავრობის თავმჯდომარის 2014 წლის 28 მაისის N146 ბრძანებით მთავრობის სარეზერვო ფონდიდან გაოიყო თანხა 20,2 ათასი ლარი. საანგარიშო პერიოდში ტენდერის საფუძველზე ხელშეკრულება გაფორმებულია შპს ,,ნიკა"-სთან, დაწყებულია სახურავის აღდგენითი სამუშაოები.

ქვეპროგრამის შესრულების პროცენტი: 55,3 % 

შესრულების პროცენტი წლიურ გეგმასთან: 19,8%

ბ) საპანსიო ინფრასტრუქტურის გაუმჯობესება და ინვენტარით აღჭურვა.


საანგარიშო პერიოდის გეგმა შეადგენს 260,0 ათას ლარს. ქვეპროგრამის ფარგლებში განხორციელდა შემდეგი საქმიანობა:

დაბა შუახევის პანსიონის მშენებლობაზე გამოცხადებულია ტენდერი და მიმდინარეობს წარმოდგენილი სატენდერო წინადადებების შერჩევა/შეფასება.

მერისის პანსიონის რეაბილიტაციისათვის ქვეპქროგრამით გათვალისწინებული იყო 466,7 ათასი ლარი. გამოცხადებულ ტენდერში გამარჯვებულ კომპანიასთან ვაჭრობის შედეგად შ.პ.ს. ,,უნივერსალობა"-სთან  გაფორმდა ხელშეკრულება 368,7 ათას ლარზე, ეკონომია შეადგენს 98,0 ათას ლარს. სარეაბილიტაციო სამუშაოები დაიწყო გეგმით გათვალისწინებულ ვადებში. საანგარიშო პერიოდისათვის გეგმით გათვალისწინებული იყო ავანსის გაცემა, ვინაიდან შესყიდვის სავარაუდო ღირებულება შემცირდა 20%-ზე მეტით, სატენდერო დოკუმენტაციის მიხედვით საავანსო ანგარიშსწორება შეიზღუდა სამუშაოების 30%-ის შესრულებამდე.

გ) საჯარო სკოლების ინვენტარით აღჭურვა.


საანგარიშო პერიოდის გეგმა შეადგენს 110,0 ათას ლარს. ქვეპროგრამის ფარგლებში განხორციელდა შემდეგი საქმიანობა:

2014 წელს დაგეგმილია 1216 მოსწავლის ერთადგილიანი მერხისა და სკამის (კომპლექტის), 98 სასკოლო დაფის, 98 სასკოლო კარადის, 98 მასწავლებლის მაგიდისა და სკამის და  სამასაწავლებლო ინვენტარის (15 ადგილიანი მაგიდა 15 სკამით) შეძენა. სულ ქვეპროგრამის ფარგლებში სასკოლო ინვენტარით წლის ბოლოსათვის აღიჭურვება 9 საჯარო სკოლა. 

საანგარიშო პერიოდში გათვალისწინებული იყო გამარჯვებულ კომპანიაზე მხოლოდ ავანსის გაცემა.

ტენდერი გამოცხადდა დაგეგმილ ვადაში. გამარჯვებული გამოვლინდა ლიტვური კომპანია დსს „მინიოს ბალდაი“. ხელშეკრულება გაფორმდა სატენდერო ღირებულებაზე 48,8 ათას ლარით ნაკლებ თანხაზე. სატენდერო დოკუმენტაცია ითავლისწინებს საავანსო ანგარიშსწორებას მომწოდებლის მოთხოვნის შემთხვევაში, თუმცა მომწოდებელს აღნიშნული მოთხოვნა არ წარმოუდგენია. გამომდინარე აქედან ქვეპროგრამით გათვლისიწინებული 6 თვის საბიუჯეტო ასიგნება აუთვისებელი დარჩა.

დ) სპორტის განვითარების ხელშეწყობა სკოლებში.


საანგარიშო პერიოდის გეგმა შეადგენს 60,0 ათას ლარს, საკასო ხარჯი 4,9 ათას ლარს. ქვეპროგრამის ფარგლებში განხორციელდა შემდეგი საქმიანობა:

საანგარიშო პერიოდისათვის დაგეგმილი იყო ექვსი საჯარო სკოლის (დაბა ხულო, ქვემო ვაშლოვანი, დღვანი, შუბნი, კოლოტაური და მერისი) სპორტული დარბაზის საპროექტო-სახარჯთაღრიცხვო დოკუმენტაციის შესყიდვა. პროექტები შესყიდული იქნა. ქედის მუნიციპალიტეტში სოფელ მერისსა და კოლოტაურის საჯარო სკოლებში გაფორმებულია ხელშეკრულება, რაზედაც მიმდინარეობს სარეაბილიტაციო სამუშაოები. ხოლო ოთხ სასპორტო დარბაზის სარეაბილიტაციო სამუშაოების შესყიდვაზე ტენდერი არ შედგა, შესაბამისად გამოცხადდა ახალი ტენდერი, ამ ეტაპზე მიმდინარეობს წარმოდგენილი წინადადებების განხილვა.
ქვეპროგრამის შესრულების პროცენტი: 8,1 % 

შესრულების პროცენტი წლიურ გეგმასთან: 2,7%

2. განათლების ხელმისაწვდომობის გაზრდა.

პროგრამა მოიცავს ხუთ ქვეპროგრამას:

ა) ვასწავლოთ მომავალი წარმატებისათვის
საანგარიშო პერიოდის გეგმა შეადგენს 90,3 ათას ლარს, საკასო ხარჯი 79,7 ათას ლარს. ქვეპროგრამის ფარგლებში განხორციელდა შემდეგი საქმიანობა:

საანგარიშო პერიოდში ქვეპროგრამით დაგეგმილია 35 მასწავლებლის დასაქმება აჭარის ავტონომიური რესპუბლიკის მაღალმთიან რეგიონებში.  საანგარიშო პერიოდში შერჩეული და დასაქმებულ იქნა 31 მასწავლებელი.
ქვეპროგრამის შესრულების პროცენტი: 88,2 % 

შესრულების პროცენტი წლიურ გეგმასთან: 49,0%

ბ) საჯარო სკოლების ბიბლიოთეკების განვითარება
საანგარიშო პერიოდის გეგმა შეადგენს 40,0 ათას ლარს, ქვეპროგრამის ფარგლებში განხორციელდა შემდეგი საქმიანობა:

2014 წლის 25 ივნისს შპს „ლამპარი 99-თან“ გაფორმდა N207 ხელშეკრულება. 63,4 ათას ლარზე, ქვეპროგრამაში სატენდერო წინადადებების შედეგად შეიქმნა 16,6 ათასი ლარის ეკონომია.

საანგარიშო პერიოდისათვის გეგმით გათვალისწინებული იყო ავანსის გაცემა, ვინაიდან შესყიდვის სავარაუდო ღირებულება შემცირდა 20%-ზე მეტით, სატენდერო დოკუმენტაციის მიხედვით საავანსო ანგარიშსწორება შეიზღუდა სამუშაოების 30%-ის შესრულებამდე. გამომდინარე აქედან განსაზღვრული თანხის გადარიცხვა არ განხორციელდა. 

ქვეპროგრამის ფარგლებში 20 საჯარო სკოლის ბიბლიოთეკა შეივსება ქართველი და მსოფლიო  კლასიკოსების, საბავშვო, საყმაწვილო, შემეცნებითი ხასიათის, ლექსიკონებითა და სხვა სახის ლიტერატურით.
გ) სტუდენტთა დახმარება
საანგარიშო პერიოდის გეგმა შეადგენს 400,0 ათას ლარს, საკასო ხარჯი 361,6 ათას ლარს. ქვეპროგრამა ითვალისწინებს სხვადასხვა კატეგორიის სტუდენტთა დახმარებას.

საანგარიშო პერიოდში ქვეპროგრამის ფარგლებში დაფინანსებას მიიღებენ 2012 და 2013 წლებში  შერჩეული ის კანდიდატები, რომლებსაც 2013-2014 სასწავლო წლის გაზაფხულის სემესტრში ექნებათ 71 ან მეტი აკადემიური მოსწრება.

საანგარიშო პერიოდში 2013-2014 სასწავლო წლის შემოდგომის სემესტრის დაფინანსება მიიღო 372 სტუდენტმა.

ქვეპროგრამის შესრულების პროცენტი: 90,4 % 

შესრულების პროცენტი წლიურ გეგმასთან: 38,1%

დ) უმაღლესი განათლების ხელშეწყობა
საანგარიშო პერიოდის გეგმა შეადგენს 11,4 ათას ლარს, საკასო ხარჯი 2,4 ათას ლარს. ქვეპროგრამის ფარგლებში განხორციელდა შემდეგი საქმიანობა:

ქვეპროგრამის ფარგლებში დაგეგმილია შემდეგი ღონისძიებების განხორციელება: საზღვარგარეთ სწავლის, სამეცნიერო ღონისძიებებში მონაწილეობის, კვალიფიკაციის ამაღლებისა და კონფერენციის მოწყობისათვის დაფინანსების მიღების მიზნით კონკურსების ორგანიზება. აღნიშნული კონკურსების ფარგლებში დასრულდა საბუთების მიღება და კომისია მუშაობს განაცხადების შეფასებაზე. ასევე, ქვეპროგრამის ფარგლებში საანგარიშო პერიოდში დაგეგმილი იყო 4 საჯარო ლექციის ორგანიზება. სამინისტროში შემოვიდა 3 საჯარო ლექციის განაცხადი, საკონკურსო კომისიამ სამივე ლექციის პროექტი შეაფასა დადებითად. 2 საჯარო ლექცია ჩატარდა სსიპ ბათუმის შოთა რუსთაველის სახელმწიფო უნივერსიტეტში განათლებისა და ანტიკური/ელინური კულტურის თემებზე. 1 საჯარო ლექცია ჩატარდა სსიპ სასწავლო უნივერსიტეტი - ბათუმის სახლმწიფო საზღვაო აკადემიაში საზღვაო დარგი  საქართველოში - გამოწვევები და პერსპექტივები.

სწავლა საზღვარგარეთ კომპონენტში შემოვიდა 18 განაცხადი, კვალიფიკაციის ამაღლების კომპონენტში 1 განაცხადი, სამეცნიერო ღონისძიებების კომპონენტში 9 განაცხადი და კონფერენციის ორგანიზების კომპონენტში 4 განაცხადი. 

ჩატარდა 3 ლექცია, რომელსაც დაესწრო საშუალოდ 600 მსმენელი. 

საანგარიშო პერიოდში კვალიფიკაციის ამაღლების კომპონენტში შემოვიდა 1 განაცხადი, იმ დროს როცა ქვეპროგრამით დაგეგმილია 3 ადამიანის დაფინანსება. 

საანგარიშო პერიოდში საჯარო ლექციების კომპონენტიდან გაიხარჯა 2,4 ათასი ლარი.
ქვეპროგრამის შესრულების პროცენტი: 20,8 % 

შესრულების პროცენტი წლიურ გეგმასთან: 1,7%

ე) უცხოეთში სტაჟირება
საანგარიშო პერიოდის გეგმა შეადგენს 15,9 ათას ლარს, საკასო ხარჯი 8,9 ათას ლარს. ქვეპროგრამის ფარგლებში განხორციელდა შემდეგი საქმიანობა:

ქვეპროგრამის ფარგლებში ექვს თვეში დაგეგმილია 18-დან 32 წლამდე ასაკის საქართველოს 8  მოქალაქის სტაჟირება უცხოეთში და 1 უცხოელი სტაჟიორის მოწვევა. საანგარიშო პერიოდში მიღებული იქნა ერთი უცხოელი სტაჟიორი, ხოლო უცხოეთში სტაჟირებაზე გაიგზავნა ერთი სტაჟიორი. 

საზღვარგარეთ სტაჟირებაზე გასაგზავნად შეჩეული იქნა 5 ახალგაზრდა, რომელთაგან ერთი სტაჟიორი (ზვიად მამასახლისი) იმყოფება  ქ. ბარსელონაში (ესპანეთი) ფონდი ,,TEKNON" ში საერთაშორისო პროექტების კოორდინატორის კვალიფიკაციით სტაჟირებისათვის.

შერჩეული იქნა აგრეთვე 2 სტაჟიორი მაგდანა ჩაზმავა და ანა გიორგაშვილი, რომელთა გაგზავნა იგეგმება 2014 წლის ოქტომბრის თვეში  საფრანგეთში, ქ. ლიმოჟის უნივერსიტეტის საერთაშორისო ურთიერთობათა განყოფილებაში, პროგრამების კოორდინატორად.
2013 წლიდან საფრანგეთის საკონსულომ გაართულა ვიზების მიღების პროცედურა, კერძოდ, გრძელვადიანი ვიზის მიღებისათვის საკონსულო მოითხოვს სტაჟირების კონტრაქტს. აღნიშნული დოკუმენტის მიღებას, საფრანგეთის ზოგიერთ რეგიონში, რამდენიმე თვე აგვიანდება, რაც აფერხებს ვიზის მიღებას და შესაბამისად პრობლემა ექმნება  ქვეპროგრამის განხორციელებას. აღნიშნული პრობლემა შეექმნა ორი შერჩეული  სტაჟიორის გამგზავრებას - დავით მიქაბერიძეს და ბაკურ ჩუბინიძეს. საკითხის მოსაგვარებლად მიმართვა დაეგზავნა საფრანგეთის ელჩს საქართველოში და ფრანგული ინსტიტუტის დირექტორს საიდანაც მიღებულ პასუხში გამოთქმულია მზაობა აღნიშნული პრობლემის მოსაგვარებლად. 

რაც შეეხება 3 სტაჟიორის შერჩევას - ფრანგულ და ესპანურ რეგიონებში შესასწავლად გადაგზავნილია აპლიკანტების პირადი მონაცემები, რომელთაგანაც, ამ ეტაპზე  არ იქნა შერჩეული არცერთი სტაჟიორი.

ქვეპროგრამის შესრულების პროცენტი: 56,0 % 

შესრულების პროცენტი წლიურ გეგმასთან: 26,2%

3. განათლების ხარისხის გაუმჯობესება.

პროგრამა მოიცავს ორ ქვეპროგრამას:

ა) სასკოლო კლუბების ხელშეწყობა
საანგარიშო პერიოდის გეგმა შეადგენს 29,5 ათას ლარს, საკასო ხარჯი 29,0 ათას ლარს. ქვეპროგრამის ფარგლებში განხორციელდა შემდეგი საქმიანობა:

სასკოლო კლუბების განვითარების ხელშეწყობის  მიზნით აჭარის ავტონომიური რესპუბლიკის განათლების, კულტურისა და სპორტის სამინისტრო აფინანსებს სასკოლო კლუბების ინიციატივებს. დაფინანსების მაქსიმალური თანხა შეადგენს 3,0 ათას ლარს.

საკონკურსო კომისიამ დაფინანსების მიზნით შეარჩია 11 პროექტი.

ქვეპროგრამის შესრულების პროცენტი: 98,3 % 

შესრულების პროცენტი წლიურ გეგმასთან: 82,9 %

ბ) კონკურსები და ოლიმპიადები
საანგარიშო პერიოდის გეგმა შეადგენს 32,0 ათას ლარს, საკასო ხარჯი 15,4 ათას ლარს. ქვეპროგრამის ფარგლებში განხორციელდა შემდეგი საქმიანობა:

საანგარიშო პერიოდში დაგეგმილი იყო პოეზიის კონკურსის, სახვითი ხელოვნების კონკურსის და მათემატიკისა და ქართული ენის კონკურსების ორგანიზება და სამეცნიერო ბანაკში 10 მოსწავლის მგზავრობის დაფინანსება. ასევე, დაგეგმილი იყო საგნობრივი ოლიმპიადის პირველი ტურის ტესტების მომზადება და ლიტერატურული მარათონის პირველი ტურის დავალებათა ბანკის მომზადების დაწყება. 2014 წლის 18 ივნისს შ.პ.ს. „READme-სთან“ გაფორმებულია ხელშეკრულება 7,9 ათას ლარზე, მოწოდების ბოლო ვადით 4 ივლისი.

პოეზიის კონკურსი - მონაწილეობდა 78 მოსწავლე;

სახვითი ხელოვნების კონკურსი - 736 მონაწილე;

მათემატიკა - 107 გუნდი (5 წევრი);

ქართული - 105 გუნდი;

 სამეცნიერო ბანაკი - 54 მონაწილე;

ქვეპროგრამის შესრულების პროცენტი: 48,1 % 

შესრულების პროცენტი წლიურ გეგმასთან: 13,4 %

აჭარის ავტონომიური რესპუბლიკის განათლების, კულტურისა და სპორტის სამინისტრო მიმდინარე წელს კულტურის განვითარება, ხელშეწყობა და პოპულარიზაციის  მიმართულებით ახორციელებს შემდეგ პროგრამებს:

პროგრამა საშემსრულებლო ხელოვნების ხელშეწყობა.
საანგარიშო პერიოდის გეგმა შეადგენს 3,0 ათას ლარს, საკასო ხარჯი 0,7 ათას ლარს. პროგრამის ფარგლებში განხორციელდა შემდეგი საქმიანობა:

საანგარიშო პერიოდში პროგრამის ფარგლებში დაგეგმილი იყო ავტორიტეტული ბრიტანული კომპანია "ემ-ეიჩ-ემ" ექსპერტის, ჯეკლინ ჰეის ვიზიტი კვლევითი სამუშაობის დასაწყებად, ამავე ექსპერტის ვიზიტები ვორკშოპების ჩასატარებლად, მემორანდუმის გაფორმება აჭარის ავტოომიური რესპუბლიკის განათლების, კულტურისა და სპორტის სამინისტროსა და ბრიტანეთის საბჭოს შორის, კო-პროდუქციისათვის მოსამზადებელი სამუშაოების ჩატარება. 

20-23 მაისს, ჯეკლინ ჰეი საქმიანი ვიზიტით ეწვია ბათუმს. ჩატარდა სამუშაო შეხვედრები სამიზნე ჯგუფებთან და დაიწყო მუშაობა სარეკომენდაციო დოკუმენტზე.

18-19ივნისს ჩატარდა ვორკშოპები აჭარაში არსებული თეატრებისა და სახელოვნებო ორგანიზაციებისთვის. სულ მონაწილეობა მიიღო 28 კულტურის სფეროს წარმომადგენელმა. ვორკშოპები ჩატარდა სტრატეგიულ მარკეტინგში და აუდიტორიის მოზიდვის ხელოვნებაში. მონაწილეებმა მიიღეს თეორიული ცოდნა, რომელსაც განახორციელებენ პრაქტიკაში. ვორკშოპის გაგრძელება, შემდეგი ნაწილი ჩატარდა 1-2 ივლისს. თეატრებს მიეცათ მიმართულება თუ როგორ უნდა იმუშავონ სამოქმედო გეგმის დოკუმენტზე. აღნიშნულმა ორგანიზაციებმა უკვე დაიწყეს მუშაობა სამოქმედო გეგმის დოკუმენტზე, რომლის პირველადი ვერსიაც 2014 წლის 30 აგვისტომდე უნდა წარმოადგინონ. 

2014 წლის 1 ივლისს გაფორმდა თანამშრომლობის მემორანდუმი აჭარის ა.რ. განათლების კულტურისა და სპორტის სამინისტროსა და ბრიტანეთის საბჭოს შორის. 

11-13 ივნისს, უეიდ სტივენი სამუშაო ვიზიტით იმყოფებოდა ბათუმში. ბრიტანელმა ტექნიკოსმა კო-პროდუქციის შესაქმნელად საჭირო ტექნიკური მახასიათებლები შეამოწმა და შეიმუშავა რეკომენდაციები, თუ რა უნდა გაკეთდეს და რა ტექნოლოგიებით უნდა აღიჭურვოს სცენა კო-პროდუქციის შესაქმნელად. 
პროგრამის შესრულების პროცენტი: 25,0 % 

შესრულების პროცენტი წლიურ გეგმასთან: 0,4 %

პროგრამა აჭარაში კინოხელოვნების განვითარების ხელშეწყობა.

საანგარიშო პერიოდის გეგმა შეადგენს 65,7 ათას ლარს, საკასო ხარჯი 49,2 ათას ლარს. პროგრამის ფარგლებში განხორციელდა შემდეგი საქმიანობა:

საანგარიშო პერიოდში პროგრამის ფარგლებში დაგეგმილი იყო აჭარის რეგიონში ფილმების წარმოების დაფინანსების კონკურსის გამოცხადება და გამარჯვებული პროექტების მიერ აჭარის რეგიონში ფილმების გადაღების წარმოება. მხატვრული ფილმის კონკურსში კომისიამ გამოავლინა ორი მხატვრული სრულმეტრაჟიანი ფილმის გამარჯვებული პროექტი: „სხვისი სახლი“ და „ნიავქარის მოგონებები“, აქედან „სხვისი სახლის“ გადაღებები უკვე დასრულებულია, გაფორმებულია მიღება-ჩაბარების აქტი და გადარიცხულია თანხა, ხოლო  „ნიავქარის მოგონებების“ გადაღებები აჭარის რეგიონში დაიწყო 25 ივნისს და დასრულდა 4 ივლისს და თანხის გადარიცხვა მოხდება ივლისის თვეშივე.  ასევე 1 მაისიდან 30 მაისის ჩათვლით გამოცხადდა კონკურსი მოკლემეტრაჟიანი და დოკუმენტური ფილმების დაფინანსებაზე, სულ შემოვიდა 13 განაცხადი, აქედან კომისიამ ხუთი გამარჯვებული პროექტი გამოავლინა, რომელთა დაფინანსება გათვალისწინებულია მიმდინარე წლის მესამე კვარტლიდან. გარდა ამისა საანგარიშო  პერიოდში დაგეგმილი იყო წიგნის „ბათუმი კინოში“ ბეჭდური სახით გამოცემა, რაზედაც გაფორმებულია ხელშეკრულება, გადარიცხულია ავანსი და სრული ანგარიშსწორება განხორციელდება შესრულებული სამუშაოს შემდეგ. საგანმანათლებლო აქტივობვების ხელშეწყობის მიზნით საქართველოს ეროვნული კინემატოგრაფიის ცენტრთან თანამშრომლობით განხორციელდა ჯიფონის კონკურსში გასამგზავრებელი ბათუმელი მოსწავლის შესარჩევი კონკურსი, სადაც გამოვლინდა გამარჯვებული ნანა გოგიტიძე, რომლის მგზავრობის ხარჯებს სამინისტრო უზრუნველყოფს, ფესტივალი გაიმართება 17 ივლისიდან 27 ივლისამდე. ასევე განხორციელდა პროექტის „კინო სკოლაში“ დახურვის ცერემონიაზე ქ. გორში აჭარის სკოლებიდან პროექტში მონაწილე მოსწავლეების ტრანსპორტირებით უზრუნველყოფა.

პროგრამის შესრულების პროცენტი: 74,9 % 

შესრულების პროცენტი წლიურ გეგმასთან: 20,3 %

პროგრამა ფოლკლორის ხელშეწყობა.

საანგარიშო პერიოდის გეგმა შეადგენს 31,0 ათას ლარს, საკასო ხარჯი 30,3 ათას ლარს.
პროგრამა ითვალისწინებს აჭარის ავტონომიური რესპუბლიკის კულტურის ცენტრებთან არსებულ ფოლკლორულ ანსამბლების სასცენო კოსტიუმებით და აქსესუარებით აღჭურვას. ასევე, აჭარის  სიმღერისა და ცეკვის ბავშვთა ფოლკლორული   ანსამბლების ოლიმპიადაში გამარჯვებულებზე სასცენო კოსტუმებისა და აქსესუარების გადაცემას. 
პირველ ეტაპზე კოსტიუმები და აქსესუარები გადაეცათ კულტურის ცენტრებთან არსებულ 10 ფოლკლორულ ანსამბლს.
პროგრამის შესრულების პროცენტი: 97,8 % 

შესრულების პროცენტი წლიურ გეგმასთან: 25,3 %

პროგრამა კულტურული ცხოვრების გააქტიურება და პოპულარიზაცია მოიცავს ორ ქვეპროგრამას:

ქვეპროგრამა ხელოვნებისა და კულტურის საქმიანობის ხელშეწყობა და პოპულარიზაცია.

საანგარიშო პერიოდის გეგმა შეადგენს 270,3 ათას ლარს, საკასო ხარჯი 224,8 ათას ლარს. 

საანგარიშო პერიოდში განხორციელდა შემდეგი ღონისძიებები:

აჭარის რეგიონში არსებული შემოქმედებითი ჯგუფების, ინდივიდუალური შემსრულებლების საქართველოს და საერთაშორისო ფესტივალებში, კონკურსებში  და სხვა ღონისძიებებში მონაწილეობის ხელშეწყობა,

საანგარიშო პერიოდში   დაფინანსდა  8  ღონისძიება, კერძოდ:

1. საქართველოს პედაგოგ-ქორეოგრაფთა მიერ ორგანიზებულ ბავშვთა და მოზარდთა საერთაშორისო ფესტივალში ბათუმის კლასიკური ბალეტის სკოლის მონაწილეობა. ოცდაერთმა მოსწავლემ მიიღო სიგელი, ორმა მოსწავლემ მედალი და ოთხმა პედაგოგმა მიიღო საქართველოს პედაგოგ-ქორეოგრაფთა ასოციაციის დიპლომები;

2. აჭარის სახელმწიფო ვოკალური  ანსამბლის „ბათუმი“ პროექტში „ქართული დღეები პორტუგალიაში“ მონაწილეობა;

3. აზერბაიჯანის რესპუბლიკის ქალაქ ბაქოში თოჯინების  საერთაშორისო ფესტივალზე თეატრ „ბერიკების“ მონაწილეობა;

4. საერთაშორისო მუსიკალურ კონკურსში ,,FLAME" ა(ა)იპ „მელიტონ ბალანჩივაძის სახელობის ხელოვნების სკოლისა“ და სსიპ „ბათუმის ხელოვნების სასწავლო უნივერსიტეტის“ წარმომადგენლების მონაწილეობა -მოიპოვეს 2 მეორე ხარისხის პრემია;

5.  თურქეთის საერთაშორისო კონკურს-ფესტივალში „ჰარმონია" ა(ა)იპ „ზ.ფალიაშვილის სახელობის სამუსიკო სკოლის“ მოსწავლის ვაჟა მილორავას და მისი პედაგოგის მონაწილეობა;  

6.  ა(ა)იპ „მოსწავლე-ახალგაზრდობის სასახლესთან“ არსებული ვაჟთა ფოლკლორული გუნდის „იბერიონი“ ფესტივალში - „ოლომპიური საქართველო 2014“ მონაწილეობა;

2014 წლის 7 მაისს გამოცხადდა  კონკურსი -აჭარის რეგიონში არსებული შემოქმედებითი ჯგუფებისა და ინდივიდუალური შემსრულებლების საქართველოს და საერთაშორისო ფესტივალებში, კონკურსებში და სხვა ღონისძიებებში მონაწილეობის ხელშეწყობა,   რომლის ფარგლებშიც დაფინანსდა შემდეგი გამარჯვებული პროექტები: 

     1.  პროექტის „ანსამბლი მწვერვალი პოლონეთში“;

     2. პროექტი - „ბათუმის კლასიკური ბალეტის სკოლა ხულოსა და ქუთაისში“.
ფესტივალების, კონცერტების, და სხვა წარმოდგენების ორგანიზების ხელშეწყობა
საანგარიშო პერიოდში  დაფინანსდა ხუთი ღონისძიება: 

1. „ოჯახში დამზადებული ღვინის VII  ფესტივალი“ - გაიცა 8 პრიზი;

2. პროექტი - „თანამედროვე მუსიკის ფესტივალი“;                                                                                       

3. პროექტის - „Batumi Strsst Art festival“ -ის ორგანიზება;                                                                           

4. პროექტი „ქალთა ფოლკლორულ ანსამბლ  „ნანინას“ შემოქმედებითი დღეები აჭარაში“;                                                                                                                                                                                                                                          

5. თოჯინების სახალხო თეატრების ფესტივალი „ტიკინები“.  

სახვითი, გამოყენებითი, მულტიმედიური ხელოვნების მხარდაჭერა
საანგარიშო პერიოდში  დაფინანსდა ოთხი ღონისძიება: 

1. ბათუმელი მხატვრის, მამუკა მიხელაშვილის ნამუშევრების გამოფენა;

2. პროექტის - „ბავშვთა სახეები ხელოვნებაში“ ორგანიზება;                                    

3. საქართველოს საელჩოს მიერ ორგანიზებულ ფოტოგამოფენაში - „ბათუმი და აჭარა: 100 წლის წინ და დღეს“ - ბათუმელი ფოტოგრაფების - შოთა გუჯაბიძისა და გიორგი გოგიბერიძის - მონაწილეობა;                                                                                                 

4. ბათუმელი მხატვრის მაია ჭყონიას ბალტიისპირეთის თანამედროვე პროფესიონალ ხელოვანთა კავშირის - „UJUPLO MENO INKUBATORIUS“- მიერ ორგანიზებულ საერთაშორისო არტ სიმპოზიუმში მონაწილეობა.

სახელოვნებო განათლების ხელშეწყობა
საანგარიშო პერიოდში  დაფინანსდა ორი ღონისძიება: 

1. პროექტი „მასტერკლასები პროფილურ საგანში - ხალხურ-სცენური ცეკვა“. ბათუმის კლასიკური ბალეტის სკოლისათვის;

2. პროექტი „ლექცია-მასტერკლასი და კონცერტი კლასიკური საფორტეპიანო მუსიკის მიმართულებით“.

კულტურის სფეროს დამსახურებული მოღვაწეების შემოქმედებითი საღამოების ორგანიზების ხელშეწყობა
საანგარიშო პერიოდში  დაფინანსდა ერთი ღონისძიება: 

1. შუახევის მუნიციპალიტეტის სოფელ კვიახიძეების ეთნოგრაფიული მუზეუმის ხელმძღვანელის, აჭარის კულტურის დამსახურებული მუშაკის ვიქტორ ფუტკარაძის იუბილესთან დაკავშირებით განსახორციელებელი ღონისძიება.

სხვადასხვა ღონისძიებები:

აჭარის რეგიონში შავი ზღვის ჯაზ-ფესტივალი;

ანიმაციური ფილმების საერთაშორისო ფესტივალი „თოფუზი“;

აჭარის რეგიონში ფესტივალის „აღდგომიდან ამაღლებამდე“  განხორციელება;

სახელოვნებო პროექტი ბათუმის ეზოს ამბები;

ბავშვთა ფოლკლორული ანსამბლების ოლიმპიადა;

თავისუფალი პროექტების და ახალი ინიციატივების მხარდაჭერა
საანგარიშო პერიოდში  დაფინანსდა   ორი  ღონისძიება: 

 2014 წლის 7 მაისს გამოცხადდა  თავისუფალი პროეტების კონკურსი,   რომლის ფარგლებშიც დაფინანსდა შემდეგი გამარჯვებული პროექტები: 

1. საოპერო სპექტაკლი „სიყვარულის ნექტარი“; 

2. პროექტი - „არა STAND-Art“.
ქვეპროგრამის შესრულების პროცენტი: 83,2 % 
შესრულების პროცენტი წლიურ გეგმასთან: 28,5 %

ქვეპროგრამა კულტურული ცხოვრების ხელშეწყობა სოფლად.

საანგარიშო პერიოდის გეგმა შეადგენს 31,0 ათას ლარს, საკასო ხარჯი 12,9 ათას ლარს.
ქვეპროგრამით პირველ ეტაპზე გათვალისწინებული იყო აჭარის მუნიციპალიტეტების კულტურის ცენტრების წარმომადგენლებისათვის სპეციალური სემინარების ჩატარება კულტურის პროექტების მენეჯმენტის თემაზე. კერძოდ, კულტურის პროექტების შემუშავება და კულტურის პროექტების მართვა/განხორციელება. 2014 წლის 20-22 და 28-30 ივნისს განხორციელდა სემინარები თემებზე: კულტურის პროექტების შემუშავება და კულტურის პროექტების მართვა/განხორციელება. სემინარებში  მონაწილეობა  მიიღო აჭარის მუნიციპალიტეტების კულტურის ცენტრების  25 წარმომადგენელმა.

სემინარები ჩატარდა ბათუმის ხელოვნების სასწავლო უნივერსიტეტში ილიას სახელმწიფო უნივერსიტეტის პროფესორების მიერ, რომლებსაც გააჩნიათ საქართველოში კულტურის მენეჯმენტის სწავლების ხანგრძლივი გამოცდილება.

სემინარის პირველ ეტაპზე  მსმენელბმა მიიღეს თეორიული ცოდნა, ჩაატარეს მარტივი კვლევა შედგენილი ანკეტების მეშვეობით, როგორც დავალება სემინარის დროს და იდეების SMART- ანალიზის შედეგად მათთან ერთად დამუშავდა სამომავლო იდეების პროექტი. ასევე, განხილული იყო სამინისტროს საპროექტო განაცხადის ფორმა და კომპონენტები. 

სემინარის მეორე ეტაპზე 3 დღიანი ინტენსიური მუშაობის შედეგად სემინარის მონაწილეებმა მოამზადეს საპროექტო განახცადები სამინისტოში წარსადგენად, რომელიც დაფინანსდება ამ ქვეპროგრამის ფარგლებში. პროგრამის პირველი ეტაპის განხორციელების შედეგად გადამზადდა აჭარის კულტურის ცენტრის 25 წარმომადგენელი და შემუშავდა  ხუთი პროექტი.

ქვეპროგრამის შესრულების პროცენტი: 41,7 % 
შესრულების პროცენტი წლიურ გეგმასთან: 20,9 %

კულტურული მემკვიდრეობის დაცვის, განვითარებისა და პოპულარიზაციის მიზნით სსიპ კულტურული მემკვიდრეობის დაცვის სააგენტო მიმდინარე წელს ახორციელებს ქვეპროგრამას კულტურული მემკვიდრეობის შენარჩუნება და განვითარება.

საანგარიშო პერიოდის გეგმა შეადგენს 220,0 ათას ლარს, საკასო ხარჯი 58,9 ათას ლარს.
ქვეპროგრამის ფარგლებში პირველ და მეორე კვარტალში გათვალისწინებული იყო მახოსა და ხაბელაშვილების ხიდების, პეტრას ციხისა და ხინოს ნაეკლესიარის სარეაბილიტაციო პროექტების შესყიდვა, ხოლო მესამე და მეოთხე კვარტლისათვის კი - გონიოს ციხის არქეოლოგიური უბნებისა და ხიხანის ციხის სარეაბილიტაციო-საკონსერვაციო  სამუშაოების განხორციელება.

საანგარიშო პერიოდისათვის დასრულებულია პეტრას ციხის და ხინოს ნაეკლესიარის საპროექო-სახარჯთაღრიცხვო დოკუმენტაციის მომზადების სამუშაოები, ხოლო მახოსა და ხაბელაშვილების ხიდების საპროექტო სამუშაოები დაიწყო მესამე კვარტალში, რადგან პირველ და მეორე კვარტალში სამჯერ გამოცხადებული ტენდერი არ შედგა, რის გამოც ვერ მოხერხდა სამუშაოების დაგეგმილ ვადებში განხორციელება.

ამ ეტაპზე საპროექტო სამუშაოების ღირებულება არ არის ანაზღაურებული, ვინაიდან წარმოდგენილ დოკუმენტაციას განიხილავს მიმღები კომისია. გადახდა განხორციელდება შესაბამისი მიღება-ჩაბარების აქტის გაფორმებისა და საგადასახადო ანგარიშ-ფაქტურების წარმოდგენის შემდგომ.

ქვეპროგრამის მიხედვით 2014 წლისათვის გათვალისწინებულია ბათუმში, ხულოს ქ. 10-ში მდებარე ფართის სარეაბილიტაციო-სარემონტო სამუშაოების განხორციელება სამუზეუმო სივრცის მოწყობის მიზნით. სამუშაოების დაწყებამდე არსებული ვითარების შესწავლის შემდგომ საჭირო გახდა 2012 წელს მომზადებულ საპროექტო-სახარჯთაღრიცხვო დოკუმენტაციაში ცვლილებების განხორციელება, რამაც მოითხოვა დამატებითი ფინანსური რესურსი. ქვეპროგრამის ბიუჯეტის ცვლილების შემდგომ მეორე კვარტალში გამოცხადდა ტენდერი საპროექტო დოკუმენტაციის შესყიდვის მიზნით, ხოლო მესამე  და მეოთხე კვარტალში  დაიგეგმა სარემონტო სამუშაოების განხორციელება.

ამ ეტაპზე შესრულებულია საპროექტო სამუშაოების 95 %, ხოლო პროცესი დასრულდება 11 ივლისს, რის შემდგომაც დაიწყება სარეაბილიტაციო სამუშაოები.

დღეის მდგომარეობით ქვეპროგრამის ფარგლებში გადახდა არ განხორციელებულა, რადგან რეაბილიტაცია დაიწყება მომდევნო საანგარიშო პერიოდში და გადახდაც მოხდება შესრულებული სამუშაოების შესაბამისად.
ქვეპროგრამის შესრულების პროცენტი: 26,8 % 
შესრულების პროცენტი წლიურ გეგმასთან: 4,5 %

სპორტის განვითარების ხელშეწყობა, პოპულარიზაცია და ახალგაზრდობის საქმეთა სფეროს ხელშეწყობის მიზნით სპორტისა და ახალგაზრდობის საქმეთა დეპარტამენტი ახორციელებს სპორტის ხელშეწყობისა და ახალგაზრდულ საქმეთა სფეროს ხელშეწყობის პროგრამებს.
სპორტის ხელშეწყობის პროგრამის ფარგლებში ხორციელდება შემდეგი ქვეპროგრამები:

ქვეპროგრამა სპორტული ღონისძიებები.

საანგარიშო პერიოდის გეგმა შეადგენს 625,6 ათას ლარს, საკასო ხარჯი 364,2 ათას ლარს. 

ქვეპროგრამით დაფინანსდა აჭარის ჩემპიონატების, პირველობებისა და სასწავლო-საწვრთნო შეკრებების ჩატარება, მსოფლიო და ევროპის ჩემპიონატებში, სხვადასხვა საერთაშორისო და რესპუბლიკურ ტურნირებში აჭარის გუნდებისა და სპორტსმენების მონაწილეობა. ყოველი წლის დასაწყისში ეროვნული ფედერაციების მიერ იქმნება სპორტული კალენდრები, რომელსაც აჭარაში მოქმედი ფედერაციები წარმოადგენენ დეპარტამენტში. წარმოდგენილი ინფორმაციების საფუძველზე დეპარტამენტის მიერ დგება კალენდარული გეგმა.  კალენდარული გეგმით გათვალისწინებული ღონისძიებები ნაწილი ვერ ტარდება ან ხდება მათი ჩანაცვლება სხვა ღონისძიებებით, ხოლო ნაწილის ჩატარების დრო იცვლება. შესაბამისად ხდება კვარტალში გათვალისწინებული თანხების აუთვისებლობა, რადგანაც კალენდარული გეგმებით გათვალისწინებული ღონისძიებები არაპროგნოზირებადია და ცვალებადი. აჭარაში მოქმედმა 30 სპორტულმა ფედერაციამ უზრუნველყო 107 ღონისძიების ორგანიზება, მათ შორის აჭარის ჩემპიონატების და პირველობების, სასწავლი-საწვრთნო შეკრებების ჩატარება, მსოფლიო და ევროპის ჩემპიონატებში, სხვადასხვა საერთაშორისო და რესპუბლიკურ ტურნირებში აჭარის გუნდებისა და სპორტსმენების მონაწილეობა. 

ქვეპროგრამის შესრულების პროცენტი: 58,2 % 
შესრულების პროცენტი წლიურ გეგმასთან: 36,4 %

ქვეპროგრამა აჭარის ნაკრები გუნდების წევრთა, მთავარ და პირად მწვრთნელთა მიერ მიღწეული განსაკუთრებული წარმატებების წასახალისებლად ერთჯერადი ფულადი ჯილდოები.

საანგარიშო პერიოდის გეგმა შეადგენს 145,0 ათას ლარს, საკასო ხარჯი 144,9 ათას ლარს. 

ერთჯერადი ფულადი ჯილდოები გაიცემა სპორტის ცალკეულ სახეობებში მიღწეული წარმატებებისათვის სპორტსმენთა და მწვრთნელთა მატერიალური წახალისების მიზნით, ქვეპროგრამის თანახმად 32 სპორტული ფედერაციის  წარმატებულ სპორტსმენებსა და მწვრთნელებს გადაეცემათ ერთჯერადი ფულადი ჯილდოები. ექვსი თვის განმავლობაში სხვადასხვა რანგის ჩემპიონატებსა თუ პირველობებში მიღწეული იქნა წარმატებები და გაცემული იქნა 181 სპორტსმენსა და მწვრთნელზე ერთჯერადი ფულადი ჯილდოები.

ქვეპროგრამის შესრულების პროცენტი: 100,0 % 
შესრულების პროცენტი წლიურ გეგმასთან: 46,6 %

ქვეპროგრამა სათამაშო სახეობათა განვითარების ხელშეწყობა.

საანგარიშო პერიოდის გეგმა შეადგენს 261,1 ათას ლარს, საკასო ხარჯი 121,4 ათას ლარს.  

ქვრპროგრამა ითვალისწინებს სპორტის ხუთი სახეობის ხელშეწყობას, კერძოდ:  ხელბურთის, ფრენბურთის, წყალბურთის, ფეხბურთისა და რაგბის შემდგომი  პოპულარიზაციას და განვითარებას, სადაც მონაწილეობას ღებულობს ხელბურთის, ფრენბურთის, წყალბურთის, ფეხბურთისა და რაგბის ნაკრები გუნდების 166 სპორტსმენი და 10 მწვრთნელი. ქვეპროგრამას ახორციელებს აჭარის ოლიმპიური კომიტეტი შესაბამისი სახეობების ფედერაციებთან კოორდინირებული მუშაობით, რომელთანაც 2014 წლის 15 მაისს გაფორმდა ხელშეკრულება. ჩასატარებელი ღონისძიებების ზედამხედველობისა და საორგანიზაციო საკითხების მოგვარების მიზნით თითოეული სახეობების მიხედვით  სპორტისა და ახალგაზრდობის საქმეთა დეპარტამენტის მიერ შრომითი ხელშეკრულებით  აყვანილი იქნა 5 კოორდინატორი. ექვსი თვის განმავლობაში დაგეგმილი იყო სპორტსმენების მონაწილეობა 22 სხვადასხვა სასწავლო-საწვრთნო შეკრებებსა და სამატჩო შეხვედრებში, საიდანაც ჩატარდა 8 სასწავლო-საწვრთნო შეკრება და 2 სამატჩო შეხვედრა. 

ქვეპროგრამის შესრულების პროცენტი: 46,5 % 
შესრულების პროცენტი წლიურ გეგმასთან: 28,2 %

ქვეპროგრამა აჭარის სპორტის სახეობათა ნაკრები გუნდების მზადება „ახალგაზრდული ოლიმპიური ფესტივალი თბილისი - 2015“
საანგარიშო პერიოდის გეგმა შეადგენს 147,6 ათას ლარს, საკასო ხარჯი 57,0 ათას ლარს.   

ქვეპროგრამის ძირითადი მიზანია 2015 წელს თბილისში გასამართ ახალგაზრდული ოლიმპიურ ფესტივალისათვის „თბილისი - 2015“  აჭარის ნაკრები გუნდებისთვის შესაბამისი კანდიდატების შერჩევა  და სპორტის შვიდ სახეობებში (ველოსპორტი, ჩოგბურთი, კალათბურთი, მძლეოსნობა, ძიუდო, ფრენბურთი, ხელბურთი) გუნდის წევრების მომზადება, სასწავლო-საწვრთნო შეკრებების და საკონტროლო შეხვედრების ჩატარება ქვეყნის შიგნით და საზღვარგარეთ. ქვეპროგრამის დროულად დაწყება ხელს შეუწყობს  2015 წლის ზაფხულის ახალგაზრდული ოლიმპიური ფესტივალისათვის მომზადება. 

ქვეპროგრამას ახორციელებს აჭარის ოლიმპიური კომიტეტი შესაბამისი სახეობების ფედერაციებთან კოორდინირებული მუშაობით, რომელთანაც 2014 წლის 15 მაისს გაფორმდა ხელშეკრულება. თითოეული სახეობების მიხედვით  სპორტისა და ახალგაზრდობის საქმეთა დეპარტამენტის მიერ შრომითი ხელშეკრულებით  თითოეული სახეობის მიხედვით აყვანილია 7 კოორდინატორი ჩასატარებელი ღონისძიებების ზედამხედველობისა და საორგანიზაციო საკითხების მოგვარების მიზნით. დაგეგმილია   სპორტსმენების მონაწილეობა 14 სხვადასხვა სამატჩო შეხვედრებსა და სასწავლო-საწვრთნო შეკრებებში. 

ქვეპროგრამის შესრულების პროცენტი: 38,6 % 
შესრულების პროცენტი წლიურ გეგმასთან: 17,7 %

ქვეპროგრამა აჭარის ნაკრები გუნდების წევრების პირველობების გამარჯვებულებისა და პრიზიორების პირადი და მთავარი მწვრთნელების სპორტული ფორმებით აღჭურვა.

საანგარიშო პერიოდის გეგმა შეადგენს 212,5 ათას ლარს, საკასო ხარჯი 0,7 ათას ლარს. 

ქვეპროგრამის თანახმად გათვალისწინებულია აჭარის ნაკრები გუნდების წევრების პირველობების გამარჯვებულებისა და პრიზიორების  პირადი და მთავარი მწვრთნელების სპორტული ფორმებით აღჭურვა. პირველ ეტაპზე დადგენილი იქნა სპორტული ფორმების ტექნიკური მახასიათებლები და დიზაინი, რაზეც დიზაინერთან გაფორმებული იქნა ხელშეკრულება. 600 ცალი სპორტული ფორმისა და ჩანთის შესაძენად დეპარტამენტის მიერ გამოცხადებული იქნა გამარტივებული ელექტრონული ტენდერები. სატენდერო დოკუმენტაციით გათვალისწინებული იყო ფასნამატის დასადასტურებლად ლევან სამხარაულის სახელობის სასამართლო ექსპერტიზის ეროვნული ბიუროს  დასკვნის წარმოდგენა, რაც ვერ იქნა წარმოდგენილი ტენდერში მონაწილე პრეტენდენტების მიერ. სასამართლო ექსპერტიზის ეროვნული ბიუროს ინფორმაციით  დროის სიმცირის გამო ზემოაღნიშნული დასკვნის წარმოდგენა შეუძლებელია. შესაბამისად დეპარტამენტის მიერ მიღებული იქნა გადაწყვეტილება ტენდერების შეწყვეტის შესახებ. განმეორებითი ტენდერები სპორტული ფორმების კომპლექტისა და სპორტული ჩანთების შესყიდვაზე გამოცხადებული იქნა 2014 წლის 3 ივნისს. გამარჯვებულ პრეტენდენტებთან გაფორმებული იქნა ხელშეკრულებები. საქონლის მიწოდების ვადად განისაზღვრა 2014 წლის 13 ივლისამდე პერიოდი. შესაბამისად ივნისის ბოლომდე ვერ მოხდა საქონლის მოწოდება და თანხის ანაზღაურება.

ქვეპროგრამის შესრულების პროცენტი: 0,3 % 
შესრულების პროცენტი წლიურ გეგმასთან: 0,3 %

ქვეპროგრამა მწვრთნელთა, მსაჯთა და სპორტსმენთა სოციალური მხარდაჭერა და წახალისება.

საანგარიშო პერიოდის გეგმა შეადგენს 36,3 ათას ლარს, საკასო ხარჯი 30,9 ათას ლარს. 

ქვეპროგრამის თანახმად გათვალისიწნებულია საპენსიო ასაკის, ოლიმპიური თამაშების, მსოფლიოს და ევროპის ჩემპიონების, პრიზიორების, სპორტის დამსახურებული   მუშაკების, მოღვაწეების და მწვრთნელების ფინანსური   მხარდაჭერა.  საპენსიო   და არასაპენსიო ასაკის  სპორტის მუშაკთა, სპორტის  დამსახურებულ მუშაკთა, მოღვაწეთა და მწვრთნელთა იუბილეებისა და სხვა ღირსშესანიშნავ თარიღებთან დაკავშირებით მატერიალური მხარდაჭერის გაწევა, ასევე საპენსიო და არასაპენსიო ასაკის სპორტის მუშაკთა,  სპორტის დამსახურებულ მუშაკთა, მოღვაწეთა და მწვრთნელთა გარდაცვალების შემთხვევაში მათი ოჯახებისათვის მატერიალური მხარდაჭერის გაწევა. რის საფუძველზეც 6 თვის განმავლობაში ყოველთვიური 150 ლარიანი დახმარება 24 ბენეფიციარს, იუბილეებისა და სხვა ღირსშესანიშნავ თარიღებთან დაკავშირებით მატერიალური მხარდაჭერა გაეწია 11 ბენეფიციარს, ხოლო სპორტის დამსახურებულ მუშაკთა, მოღვაწეთა და მწვრთნელთა გარდაცვალების შემთხვევაში მატერიალური მხარდაჭერა გაეწია 5 ოჯახს.

ქვეპროგრამის შესრულების პროცენტი: 85,1 % 
შესრულების პროცენტი წლიურ გეგმასთან: 42,7 %

ქვეპროგრამა ახალგაზრდულ საქმეთა სფეროს ხელშეწყობა.

საანგარიშო პერიოდის გეგმა შეადგენს 213,6 ათას ლარს, საკასო ხარჯი 191,8 ათას ლარს. 

ქვეპროგრამით გათვალისწინებული იყო შემდეგი ღონისძიებების ორგანიზება: 

1.ინტელექტუალური თამაშები, სასკოლო ჩემპიონატი (ბათუმის სკოლები) მუნიციპალური ჩემპიონატი, სტუდენტური ჩემპიონატი, აჭარის პირველობა; 

2.ახალგაზრდული კლუბების მხარდაჭერა,(ლიტერეატურული კლუბი: აუდიენციები პოეტებთან, ეკსკურსია, ლიტერატურული საღამოები, წიგნების პრეზენტაცია; გამომგონელბელთა კლუბი (ახალგაზრდა  გამომგონებელთა ნამუშევრების გამოფენა);

3.სტუდენტური დღეები, გაიმართა (ფეხბურთი, ფრენბურთი, სტრიტ ბოლი, ბილიარდი, ქალაქური თამაშები, მის სტუდენტი, ორიგინალური ნომერი, მან სან კანი, მუსიკალური ნომერი ინტელექტუალური თამაშები); 

4. მხიარული რეგიონი (მუნიციპალიტეტებს შორის შეჯიბრება მან სან კან-ში (საგაზაფხულო თამაში);

5.ერთჯერადი თავისუფალი პროექტები: პიქსელი 2014, კინომობილი, არაფორმალური განათლება საზღვრებს მიღმა, ახალგაზრდები უკეთესი მომავლისათვის მისია საუკეთესო იურისტები, შშმ პირების საზოგადოებაში ინტეგრაციის პირველი ნაბიჯი, სამოქალაქო ჩართულობა, ორგანიზაციული განვითარება და პროექტის მართვა, თხრობითი პერფომანსები, აბიტურიენტების პროფესიული ორიენტირება და მათი დახმარება საგანმანათლებლო  პროგრამების შერჩევაში, საზაფხულო სკოლა, ევროპული სამართალი სამხრეთ კავკასიაში. 

6. უცხოეთში სხვადასხვა ტრეინინგ-სემინარებსა და კონფერენციებში მონაწილე სტუდენტ ახალგაზრდობის მხარდაჭერა (სულ დაფინანსდა 17სტუდენტი);  

7.რეგიონის განვითარება და ახალგაზრდობის როლი (ფორუმის ფარგლებში შეხვედრა მოხდა სამთავრობო და არასამთავრობო სექტორთან, შესრულდა პრაქტიკული დავალებები მონაწილეების მიერ, გამოიკვეთა მომავალი წლის პრიორიტეტები); 

8. მან-სან-კანის შავი ზღვის ლიგა (სულ ჩატარდა 5 ღონისძიება) დარჩენილია განსახორციელებელი მხიარული რეგიონის საშემოდგომო თამაში, მხიარულთა და საზრიანთა კლუბების მუსიკალური ფესტივალი. 
უცხოეთში სხვადასხვა ტრეინინგ-სემინარებსა და კონფერენციებში მონაწილე სტუდენტ ახალგაზრდობის მხარდაჭერის, ინტელექტუალური თამაშები, ახალგაზრდული კლუბების მხარდაჭერა და ერთჯერადი თავისუფალი პროექტების ღონისძიებები გრძელდება წლის ბოლომდე. 

ბიუჯეტით გათვალისწინებული თანხების ათვისება მოხდება ჩატარებული ღონისძიებების შესაბამისად.

ქვეპროგრამის შესრულების პროცენტი: 89,8 % 

შესრულების პროცენტი წლიურ გეგმასთან: 60,5 %[image: image1.png]

